Сак булыгыз, шаярмагыз!

Янган учакка карап торам. Ялкынланып янучы ут, бер яктан комсыз, рәхимсез була, икенче яктан, ул көчле сихерле,  мавыктыргыч. Мизгел эчендә ялкынның төсе, рәвеше кырыкка әйләнә. Учак күзгә күренеп кими, ботаклары сына, шартлый. Ут янында үзеңнең көчсезлегеңне тоясың.Төтен ачысы да, якын җибәрми торган кызуы да ут белән  уйнарга  ярамаганны искәртә. Шунда син аның куркыныч, зәһәр, явыз икәненә тагын бер кат  ышанасың.

    Ут – куркыныч. Ут – афәт. Ут – кайгы. Ул яндыра, көйдерә, кара көлгә калдыра. Шулай булса да, борынгы бабаларыбыз утка серле тереклек иясе  итеп караганнар. Элек – электән кеше ут табарга өйрәнгән. Үзләренең торак урыннарында сүндермичә саклап тотканнар. Чөнки алар утта ашарга пешергәннәр, ут ерткыч хайваннарны куркыткан, салкыннан коткарган. Утка аллага табынгандай табынганнар, аның турында риваятьләр сөйләгәннәр. Әмма утта хәвеф яшеренгәнен дә онытмаганнар алар.

    Вакытлар үткән. Сүнми торган учаклар да, аңа табынучылар да беткән. Ә ут дигән хәвеф сакланган. Аңа җан өрергә Шырпы пәйда булган. Гади генә, кечкенә генә, ябык кына, күкерт башлы шырпы. Башка куркыныч әйберләрдән бер яхшы  гадәте белән аерылып торган. Үзе генә ул берәүгә дә начарлык эшләмәгән. 

      Шул шырпы ваемсыз, битараф, игътибарсыз, саксыз кешеләр кулына килеп эләгә дә тирә - юньгә бик күп зыян сала. Шуның аркасында күпме кеше йорт – җирсез кала. Әти - әниләр балаларын, балалар әти - әниләрен мәңгелеккә югалта. Иген басулары янып, колхоз – совхозларга күпме зыян килә. Ә урманнардагы янгын бигрәк тә куркыныч. Шушындый афәт килеп чыкмасын өчен, минем балаларга, яшьтәшләремә, өлкәннәргә әйтер сүзем бар.

                         Әй, син бала!

             Шырпыны һич кулыңа алма!

             Синең кулда шырпы китерә бәла – каза.

             Гаиләңә, күршеләргә хәсрәт салма, 

             Шуны аңла:

             Янгын чыкса, йорт – җиреңнән күмер

                                                        һәм көл кала.

                       Әй, өлкәннәр! 

             Минем сезгә дә сүзем бар. 

             Өйдән чыккан чакта һәрчак булыгыз уяу.

             Газың янып калмаганмы, игътибар ит?!

              Розеткадан үтүгеңне син алып кит.

            Тартучылар, ваемсызлык күрсәтмәгез,

            Тарткан килеш диванда йоклап китмәгез.

             Сүндермичә төпчекне һич ташламагыз, 

             Ут чыгудан куркыгыз, сез! Сак булыгыз!

                       Әй, яшьтәшем!

            Колак салчы син дә сүземә.

            Табигатьтә учак ягып ял иткәндә,

            Учагыңны сүндермичә китә күрмә.            

                       Әй, кешеләр!

            Ишетегез минем сүзне,

            Янгын чыкса, аямый ул һич беркемне.

            Яндыра ул, көйдерә ул яшеллекне.

            Кара корым, төтен баса җирне, күкне.

            Бу афәтне булдырмаска тырышыгыз,

            Шаярмагыз! Сак булыгыз! Онытмагыз!

                                           Насыйрова Айгөл 

                                             (Укытучысы Насыйрова Әлфия Хәмис кызы)

